
	Առարկության, առաջարկության հեղինակը, ստացման ամսաթիվը

	«Ավտոտրանսպորտային գործունեություն իրականացնողների շահերի պաշտպանություն» ՀԿ

	Ներկայացված որոշման նախագիծը տրանսպորտի բնագավառում, մասնավորապես՝ ավտոմոբիլային տրանսպորտով կանոնավոր ուղևորափոխադրումների մասով որևէ խնդիր չի լուծում, սակայն վստահեցնում եմ, որ առկա խնդիրները բավականին շատ են։ Միաժամանակ, տվյալ հարթակը ավտոմոբիլային տրանսպորտի բնագավառում կորցրել է արդիականությունը, դա է փաստում վերջերս տվյալ հարթակում հրապարակված ««Ավտոմոբիլային տրանսպորտի մասին» օրենքում փոփոխություն և լրացում կատարելու մասին», ««Տեղական տուրքերի և վճարների մասին» օրենքում լրացումներ կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացումներ կատարելու մասին» օրենքների նախագծերի վերաբերյալ ներկայացված առաջարկությունների վերաբերյալ պատասխանատու մարմնի կողմից տրված եզրակացությունները։ Կարծում եմ, որ ձևավորված իրավիճակի պատճառը հանդիսանում են, ոչ բանիմաց, մասնագիտական և զարգանալու, սովորելու, փորձը ուսումնասիրելու ունակություններից զուրկ տվյալ բնագավառի պետական և համայնքային կառավարման համակարգի աշխատակիցները։ Հետևաբար, ներկայացված որոշման նախագծի վերաբերյալ առաջարկությունների ներկայացումը համարում եմ ոչ նպատակահարմար, անշնորհակալ աշխատանք։ Իմ կարծիքով մեկ է պատասխանատուները չեն հասկանալու և առավել ևս աշխատելու, մտածելու և ոլորտում բարեփոխումներ իրականացնելու  ցանկություն չունեն։
	Առաջարկը որևէ առնչություն չունի ներկայացված որոշման նախագծի հետ, հետևաբար ընդունվել է ի գիտություն։ Բացի այդ՝ որոշման նախագիծը աշխատանքային կարգով ներկայացվել էր Ձեր քննարկմանը՝ որպես մրցութային հանձնաժողովի անդամ՝ ՀԿ ներկայացուցիչ, սակայն նախագծի վերաբերյալ Ձեր կողմից առաջարկներ չեն ստացվել։
	



